
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 11-aprel, seshanba, 
43 (23.764)-son

Eng oson 
ish - maslahat 

berish. Ammo u 
hayotiy tajribaga 
asoslansagina, 

eshituvchiga ma'qul 
keladi

KUN
H IKMATI

OB-
HAVO

Bugun havo o‘zgaruvchan bo‘lib, yog‘ingarchilik 
bo‘lmaydi. Tog‘oldi hududlarda sel-toshqin hodisalari yu-
zaga kelishi mumkin. Harorat kechasi 7-12 daraja, kun-
duzi 17-22 daraja iliq bo‘ladi.

12-14-aprel ham yog‘ingarchiliksiz o‘tadi. Faqat haftaning 
payshanba, juma kunlari shamol tezligi 15-20 metr soniya-
gacha kuchayishi kutilyapti. Harorat kechasi 7-18 daraja 
iliq, kunduzi 22-35 daraja issiqgacha ko‘tariladi.

Samarqand gidrometeorologiya 
boshqarmasi.

KONSTITUTSIYA – MENIKI, SENIKI, BIZNIKI!

Yevropa tiklanish va taraqqiyot banki mab-
lag‘lari hisobidan moliyalashtiriladigan mazkur 
loyiha viloyat hokimligi bilan hamkorlikda amalga 
oshiriladi. Dunyoning Olma-Ota, Dushanbe, 
Bishkek, Ganj kabi 50 dan ortiq shahri ishtirok 
etayotgan «Yashil shahar» loyihasini amalga 
oshi rishdan maqsad mazkur shaharlardagi 
ekologiya va atrof-muhit muammolarini bartaraf 
etish uchun xorijiy sarmoya kiritish, obodon-
lashtirish va ko‘kalamzorlashtirish ishlarini tashkil 
etishdan iborat. 

Mazkur loyiha konsepsiyasi o‘tgan hafta 
viloyat va Samarqand shahar hokimligining 
Yevropa tiklanish va taraqqiyot banki boshqa-
ruvchi direktori Jujjana Xargitay boshchiligidagi 
delegatsiyasi vakillari ishtirokidagi uchrashuvda 
taqdim etildi.

Imzolangan memorandum doirasida Sa-
marqand shahrida qattiq maishiy chiqindilarni 
boshqarish, ichimlik suvi ta’minoti va kanali-
zatsiya, yo‘l-transport tizimini yaxshilashni o‘z 
ichiga olgan loyihaning chora-tadbirlar rejasi 
ishlab chiqiladi. Shuningdek, shaharda YeTTB 
mablag‘lari hisobidan yoritish tizimlari, qayta 
tiklanadigan energiya manbalaridan foydala-
nish samaradorligi oshiriladi. Yaqin 15 yilga 
mo‘ljallangan ushbu harakatlar rejasi xalqaro va 
mahalliy maslahatchilar guruhi tomonidan asosiy 

ekologik va atrof-muhit muammolarini tahlil qi-
lish va baholash natijalari asosida tayyorlangan. 

Yevropa tiklanish va taraqqiyot banki yashil 
iqtisodiyot dasturlarini moliyalashtirish uchun 5 
milliard yevrodan ortiq mablag‘ ajratgan. Mazkur 
dastur Samarqand shahrining strategik maqsad-
lari, ekologik muammolarini hal etish, sarmoya 
jalb etish chora-tadbirlarini belgilashga xizmat 
qiladi. 

- “Yashil shahar” loyihasiga Samarqand ham 
tanlab olingani xalqaro turizm markaziga ayla-
nishi kutilayotgan shahrimiz uchun ayni mud-
dao bo‘ldi, - deydi viloyat transport boshqar-
masi boshlig‘i Akobir Ashurov. - Ushbu dastur 
bo‘yicha Yevropa Tiklanish va taraqqiyot banki 
tomonidan ajratiladigan mablag‘lar hisobidan 
350 dona elektrobus olib kelish rejalashtirilgan. 
Hozirda 100 dona elektrobus xarid qilish yuzasi-
dan xalqaro tender jarayonlari bo‘lib o‘tmoqda. 
Joriy yilning may oyida dastlabki 6 ta elektro-
bus shahrimizga olib kelinib, sinov tariqasida 
asosiy yo‘nalishlarga chiqariladi. Shuningdek, 
Qozog‘iston, Rossiya va Turkiya davlatlaridan 
kelgan mutaxassislar shahrimiz ko‘chalari-
ni o‘rganib, yo‘l infratuzilmasi va landshafti, 
svetofor, videokamera, bankomat va bekatlar 
joylashuvi hamda dizayni kabi masalalarda ya-
qindan yordam berishmoqda.     

Mazkur loyihalarni amalga oshirishda samar-
qandliklarning fikrlari inobatga olinadi. Buning 
uchun fuqarolar bilan o‘zaro hamkorlik qilish 
maqsadida ular o‘rtasida so‘rovnoma o‘tka-
zilib, Samarqand shahrini eng chiroyli va yashil 
maskanga aylantirish uchun nima qilish zarurli-
gi haqidagi tavsiya va g‘oyalar berishlari taklif 
qilinadi. Onlayn so‘rovnoma joriy yilning aprel 
oyida o‘tkaziladi, may oyida esa soha muta-
xassislari va jamoatchilik vakillari uchun seminar 
tashkil etiladi.   

- Loyiha doirasida shahrimizni obodon-
lashtirish va ko‘kalamzorlashtirish, bog‘ va 
xiyobonlar yaratish maqsadida katta mablag‘ 
ajratish rejalashtirilgan, - deydi Samarqand 
shahar obodonlashtirish boshqarmasi boshlig‘i 
Yunus Bobonazarov. - Shuningdek, bir qator 
mahallalarni kesib o‘tgan ariq va kollektorlar 
ta’mirlanib,  yuzlab xonadonlar oqova tarmoq-
lariga ulanadi. Shuningdek, markaziy yo‘l va 
ko‘chalarning o‘rtasida gulzor tashkil etilib, 
xorijdan keltirilgan mevali daraxt ko‘chatlari 
o‘tqaziladi. Ko‘cha chiroqlarini elektr tarmoqlari-
dan ajratib, quyosh panellariga o‘tkazish ko‘zda 
tutilgan. Ayni paytda mutaxassislarimiz bilan 
loyiha uchun takliflarni o‘rganib chiqyapmiz. 

Bir necha bosqichda amalga oshiriladigan 
loyiha ishlari «AECOM» (AQSH) kompaniyasi 
rahbarligidagi bir guruh xalqaro va mahalliy 
mutaxassislar tomonidan shaharning barcha 
ekologik muammolari o‘rganib chiqilgach bosh-
lanadi. 

Dilmurod TO‘XTAYEV.

Prezident Sh.Mirziyoyev tomonidan 
shu yil 7-aprelda “Ma’muriy islohotlar 
doirasida yoshlar siyosati va sport so-
hasida davlat boshqaruvini samarali tash-
kil qilish chora-tadbirlari to‘g‘risida”gi 
qaror qabul qilindi.

Unga ko‘ra, 
2023–2024-yillar davomida “Yoshlar daftari” tizimi 

orqali yoshlarga ko‘rsatiladigan ijtimoiy-iqtisodiy xizmat 
turlari 1,5 barobargacha oshiriladi;

yoshlarga ijtimoiy-iqtisodiy xizmatlarni ko‘rsatishda 
ularning iqtidoridan unumli foydalanishga qaratilgan 
ijtimoiy shartnomalar amaliyoti joriy etiladi;

davlat organlari va tashkilotlarining yoshlarni 
qo‘llab-quvvatlash tizimi “Yoshlar balansi” asosida 
yoshlarning ijtimoiy holati, qiziqishi va muammolarining 
xususiyatidan kelib chiqib yo‘lga qo‘yiladi;

davlat organlari va tashkilotlarining rahbarlari har yili 
1-fevralga qadar o‘z tizimlarida yoshlarga oid davlat si-

yosati sohasida belgilangan vazifalarni amalga oshirish-
ga qaratilgan yillik “Yoshlar dasturi”ni Yoshlar siyosati 
va sport vazirligi bilan kelishgan holda tasdiqlaydi.

2023-yil 1-iyuldan boshlab sportchi identifikatsiya 
kartalari uchun to‘lovlar miqdori uch barobarga kamay-
tiriladi hamda ulardan foydalanish muddati 5 yil etib 
belgilanadi.

 2024-yil 1-martdan boshlab sport turlari bo‘yicha 
o‘tkaziladigan rasmiy musobaqalar, O‘zbekiston chempi-
onati va kubogida ishtirok etishi uchun sportchilarning 
mansubligi va ularning malakasini identifikatsiya kartalari 
(ID-karta) orqali aniqlash tartibi joriy etiladi.

2024-yil 1-iyuldan boshlab:
sportchilar va ularga biriktirilgan trenerlar va boshqa 

mutaxassislarning barcha ma’lumotlari “ERP Sport” yagona 
elektron boshqaruv tizimida yuritiladi. Bunda, faqat ushbu 
tizim orqali olingan ma’lumotlar haqqoniy hisoblanadi;

sportchilar to‘g‘risidagi ma’lumotlarni tasdiqlovchi 
(xalqaro sport federatsiya/assotsiatsiyalari talablari 
bo‘yicha joriy etiladigan hujjatlar bundan mustasno) 

boshqa har qanday sportchi pasportini joriy etish 
qat’iyan taqiqlanadi.

2024-yil 1-yanvardan boshlab:
Yoshlar siyosati va sport sohasida belgilangan 

maqsadli ko‘rsatkichlarga erishish holati bo‘yicha tahliliy 
materiallar va tashkilotlarga Yoshlar siyosati va sport 
vazirligidan ajratilgan mablag‘lar miqdori to‘g‘risidagi 
ma’lumotlar har chorakda ommaviy axborot vosita-
lari va boshqa kommunikatsiya manbalari orqali keng 
jamoatchilikka e’lon qilib boriladi.

2023-yil 1-iyuldan boshlab mehnatga haq to‘lash 
eng kam miqdorining 3 (uch) baravari miqdorida 
“O‘zbekiston Respublikasi Yoshlar siyosati va sport 
vazirligining stipendiyasi” joriy etiladi.

Olimpiya va Paralimpiya o‘yinlarida g‘olib va sovrin-
dor bo‘lgan sportchilarga O‘zbekiston Respublikasi 
Prezidenti Administratsiyasi huzuridagi Tibbiyot bosh 
boshqarmasiga idoraviy mansub bo‘lgan tibbiyot muas-
sasalarida belgilangan tartibda umrbod bepul tibbiy 
xizmatdan foydalanish huquqi beriladi.

Tadbirda viloyatdagi oliy ta’lim muassasa-
lari talabalari, Samarqand shahar mahallalari 
yoshlar yetakchilari va faol yigit-qizlar ishtirok 
etdi. 

Uchrashuvda so‘zga chiqqan Oliy 
Majlis Qonunchilik palatasi deputatlari, 
samarqand lik taniqli ziyolilar, tadbirkor va 
hunarmandlar, yoshlar vakillari yangilan-
ayotgan Konstitutsiyadagi muhim o‘zgarish 
va qo‘shimchalar haqida o‘z fikrlarini bildir-
di. Davr talabi va mamlakatimizda amalga 
oshirilayotgan islohotlardan kelib chiqib, 
kiritilayotgan yangiliklar davlatimiz taraqqi-
yotiga, xalqimiz farovonligiga xizmat qilishini 
ta’kidladilar.

– Biz bugun eng zukko, eng bilimdon 
yoshlarga ta’lim beryapmiz, – dedi Samar-
qand davlat tibbiyot universiteti rektori Jasur 
Rizayev. – Ular keyingi yillarda oliy o‘quv 
yurtlariga o‘qishga qabulning shaffof, ado-
latli tarzda o‘tkazilishi natijasida saralangan 
yoshlardir. Bu iste’dodli yoshlarga universite-
timizning yuqori malakali professor-o‘qituv-
chilari, xorijlik mutaxassislar saboq bermoq-
da. O‘z navbatida bugun ta’lim dargohimizda 
ikki ming nafarga yaqin chet ellik talabalar 
tahsil olyapti. Bundan o‘n yil oldin buni 

tasavvur ham qila olmasdik. Yangilanayotgan 
Konstitutsiyamizda ta’lim tizimi, jumladan, oliy 
ta’lim bo‘yicha ko‘plab yangi normalar kiritil-
moqda va biz ularni qo‘llab-quvvatlaymiz.

– Yurtimizda aholining ijtimoiy ko‘makka 
muhtoj qatlamini qo‘llab-quvvatlash maqsadi-
da “Temir daftar”, “Ayollar daftari”, “Yoshlar 
daftari”ning tashkil etilishi va manzilli yordam 
ko‘rsatilishi ko‘plab oilalarning hayoti o‘zgari-
shi, jamiyatda o‘z o‘rnini topishiga imkoniyat 
yaratdi, – deydi urgutlik hunarmand-tadbir-
kor Zarina Rasulova. – Men ham ana shu 
daftarlar tufayli 15 million so‘m kredit olib, 
tikuvchilik bo‘yicha tadbirkorlik faoliyatimni 
boshlaganman. Sekin-asta yonimga uch-to‘rt 
kishi qo‘shildi, endi esa 60 nafarga yaqin 
kasanachi bilan ishlayapman. Hunarimiz, 
tadbirkorligimiz ortidan shuncha oilaning 
ro‘zg‘ori but bo‘ldi, shuncha opa-singillarimiz 
uyda o‘tirib, mehnat qilib, daromad topish 
imkoniyatiga ega bo‘ldi. Shuning uchun 
ham biz bugungi islohotlar davom etishini 
istaymiz va yangilanayotgan Konstitutsiyani 
qo‘llab-quvvatlaymiz.

Tadbirda el ardog‘idagi san’atkorlar va 
iqtidorli yoshlar tomonidan konsert dasturi 
ham namoyish etildi.

INDALLOSINI AYTGANDA...
Bobur ALIXONOV, jurnalist:
- Jilovlangan OAV, bosimga tobe jurnalistning davlat-

ga ham, jamiyatga ham hech qanday nafi yo‘q! Yopiqlik va 

korrupsiyaviy senzura bilan dunyo hamjamiyatiga uyg‘un-

lashishimiz mumkin emas. Olamni anglaylik, o‘z hayotimiz, 

mustaqil turmushimizni yaxshilash, ro‘shnolik, mo‘l-ko‘lchilik, 

minnatdor va rozi yashash darajalariga yetib olishimizda 

rost so‘zning, emin-erkin matbuotning o‘rni 

beqiyos. Yangi tahrirdagi Bosh Qomusimiz 

esa biz uchun mustahkam huquqiy kafo-

lat, u yoki bu tazyiq-tahdidlardan xalo-

skor kuch va adolat qalqoni bo‘lajak!

SOLIQLARNI VAQTIDA TO‘LAGAN YUTADI
Soliq kodeksining 423-moddasiga ko‘ra, jis-

moniy shaxslar yer va mol-mulk soliqlarini teng 
ulushlarda - bahorgi mavsumda 15-apreldan, kuzgi 
mavsumda 15-oktabrdan kechiktirmay to‘lashlari 
lozimligi qayd etilgan.

HURMATLI FUQAROLAR!
O‘tgan yilgi yer va mol-mulk soliqlari-

ni 15-aprelgacha, joriy yildagi soliqlarni esa 
15-oktabr gacha to‘liq to‘lab qo‘ysangiz, qo‘shimcha 
penya, ya’ni ortiqcha xarajat to‘lab yurishingizga 
o‘rin qolmaydi.

“BOSHLANGAN ISLOHOTLAR 
DAVOM ETISHI UCHUN 

OVOZ BERAMIZ”

Samarqand davlat tibbiyot universitetida “Konstitutsiya meniki, 
seniki, bizniki! Konstitutsiya o‘zimizniki!” shiori ostida o‘tkazilgan 
targ‘ibot tadbirida ishtirok etgan samarqandlik yoshlar ana shu ahdni 
bildirdilar.

SAMARQAND “YASHIL SHAHAR”GA AYLANADI

Samarqand 2021-yilda Yevropa Tiklanish va taraqqiyot bankining qiymati 3 
milliard yevroni tashkil qiluvchi «Yashil shahar» dasturiga qo‘shilish orqali 
O‘zbekistondagi barqaror rivojlanishni takomillashtiradigan birinchi sha-
harga aylandi. 

Yoshlar siyosati va sportda yangi tartiblar belgilandi
Prezident qaroriga ko‘ra

HUQUQIY 
MASLAHAT

SABABSIZ SIGNAL 300 MING SO‘M ...
Mashina haydab ketayotganimda to‘satdan oldimdan 

piyoda chiqib qoldi va mashina signalini ketma-ket qattiq 
bosdim. YPX xodimi meni kuzatib turgan ekan. U meni 
behudaga ko‘p marta tovush ishorasini berishda ayblab, 
jarimaga tortdi, shu to‘g‘rimi?

D.TO‘RABOYEV,
Urgut tumani.

Mashina haydab ketayotganda tovushli ishoralar faqat aho-
li punktlaridan tashqarida boshqa haydovchilarni quvib o‘tish 
haqida ogohlantirish hamda zarur bo‘lgan hollarda yo‘l-trans-
port hodisasining oldini olish uchun berilishi mumkin.

Boshqa vaziyatlarda esa tovushli ishoralardan foydala-
nish taqiqlangan. Tovush signalini sababsiz berish bazaviy 
hisoblash miqdorining bir baravari miqdorida jarima solishga 
sabab bo‘ladi.

Savolda aytilganidek, bir martasi yetarli bo‘lishiga qara-
masdan, ketma-ket tovush signali berilgan bo‘lsa, bu ham 
sababsiz tovush signali berish, deb topilishi mumkin.

Yo‘l-patrul xizmati xodimi harakatlaridan norozi bo‘lsangiz, 
sudga murojaat qilishingiz mumkin.

QAYTARILMAYDIGAN QARZ OLMOQCHIMISIZ?
Aholiga davlat tomonidan subsidiya (qaytarilmaydigan 

qarz) beriladi, deb eshitganman. Ayting-chi, u qaysi 
maq sadlarda va qancha miqdorda beriladi?

A.KO‘LIYEV,
Payariq tumani.

Tadbirkorlikni rivojlantirish uchun quyidagi subsidiyalar 
beriladi:

- yengil konstruksiyali issiqxonalar o‘rnatish uchun — baza-
viy hisoblash miqdorining 30 baravarigacha;

- sug‘orish vositalari xarid qilish uchun — bazaviy hisoblash 
miqdorining 10 baravarigacha;

- urug‘liklar va ko‘chatlar sotib olish uchun — bazaviy 
hisob lash miqdorining 3 baravarigacha subsidiya beriladi.

Subsidiya ajratilishi aholini tadbirkorlikka jalb qilish 
jamg‘armasi mablag‘lari hisobidan amalga oshiriladi. U aholi 
bandligiga ko‘maklashish markazi, yetkazib beruvchi tashkilot-
lar va tomorqa yer egalari o‘rtasida tuzilgan uch tomonlama 
shartnoma asosida ajratiladi.

Eslatib o‘tamiz, ishsiz, kam ta’minlangan yoki kambag‘al 
oilalar a’zosi bo‘lgan tomorqa yer egasi yengil konstruksiyali 
issiqxonalar o‘rnatish yoki urug‘liklar, ko‘chatlar yo xud sug‘or-
ish vositalari xarid qilish uchun subsidiya ajratish bo‘yicha 
tavsiya berishni so‘rab doimiy yashash manzilidagi hokim yor-
damchisiga yoki "Onlayn mahalla" elektron platformasi orqali 
murojaat qilishi mumkin.

HAR BIR YIGIT-QIZ QO‘LLAB-QUVVATLANADI
Tuman va shaharlarda "Yoshlar daftari" jamg‘armasi bor, 

deb eshitganman. Undan ham subsidiya olish mumkin ekan...
N.BOTIROVA,

Nurobod tumani.
To‘g‘ri, shunday jamg‘armalar bor va uning mablag‘laridan 

"Yoshlar daftari"ga kiritilgan va moddiy ahvoli og‘ir yoshlarga 
bazaviy hisoblash miqdorining 4 baravarigacha miqdorda bir 
martalik moddiy yordam ko‘rsatilishi mumkin.

Shuningdek, qayd qilingan ro‘yxatga kiritilgan yoshlarga 
ularning davlat va nodavlat ta’lim tashkilotlarida avtomo-
totransport vositalari haydovchilarini tayyorlash o‘quv kursi 
xarajatlarini qoplash uchun BHMning 4 baravarigacha miqdor-
da subsidiya ajratiladi.

Dehqonchilik va tomorqa xo‘jaligini yuritish bilan shug‘ulla-
nayotgan "Yoshlar daftari"ga kiritilgan yigit-qizlar ham urug‘lik 
va ko‘chatlar sotib olish uchun BHMning 8 baravarigacha 
miqdorda subsidiya olishlari mumkin.

Tadbirkorlik faoliyatini boshlash va o‘zini o‘zi band qilish 
yuqorida aytilgan yoshlarga zarur bo‘lgan asbob-uskunalar va 
mehnat qurollarini xarid qilishga BHMning 40 baravarigacha 
miqdorda subsidiya ajratiladi.

Yoshlar zamonaviy kasblarni egallashi, axborot 
texnologiya larini o‘rganishi va ular xorijiy tillarga o‘qishi 
bo‘yicha olti oygacha muddatli o‘quv kurslar uchun har oyda 
BHMning 4 baravarigacha miqdorda subsidiya ajratilishi 
qonunlarda belgilangan.

Subsidiya shuningdek, ijtimoiy himoyaga muhtoj iqtidorli 
yoshlarning ilm-fan, sport, san’at va madaniyat yo‘nalishlari-
dagi olti oygacha muddatli o‘quv kurslari uchun har oyda 
BHMning 1 baravarigacha miqdorda ajratilishi mumkin.

Yoshlarga ta’lim, madaniyat, san’at, sport, axborot texnologiya-
lari sohasiga va fanlarni o‘qitishga ixtisoslashgan ta’lim tashkilot-
larining uch oy muddatgacha noturarjoy ijara xarajatlari uchun 
BHMning 50 baravarigacha miqdorda subsidiya beriladi.

Moddiy ahvoli og‘ir bo‘lgan 30 yoshdan oshmagan bemor 
fuqarolarga mamlakatda yoki xorijiy davlatlarda davolanish 
bilan bog‘liq xarajatlarni qoplash uchun BHMning 50 baravari-
dan oshmagan miqdorda subsidiya ajratilishi kerak.

Qonunchilikda shuningdek, subsidiya ijtimoiy himoyaga 
muhtoj yoshlarning safarbarlik chaqiruvi rezervidagi xizmatni 
o‘tash badalini to‘liq miqdorda qoplash uchun ham ajratilishi 
belgilangan.

BETOBLIK DAVRIDA ALIMENT 
QARZDORLIGIDAN OZOD QILINADI
Bir nafar voyaga yetmagan farzandimning moddiy 

ta’minoti uchun sud qaroriga asosan aliment to‘layman. 
Yaqinda kasalligim sabab ishga chiqolmadim va tabiiyki, 
aliment to‘lay olmadim. 

Ba’zilar kasallik davri uchun aliment qarzdorligidan 
ozod qilinadi, deyishyapti, shu to‘g‘rimi?

S.A.
Aliment to‘lovchining da’vo arizasiga binoan, sud aliment 

to‘lashi shart bo‘lgan shaxs kasalligi sababli aliment to‘lama-
ganligini aniqlasa hamda uning moddiy ahvoli yig‘ilgan aliment 
qarzni to‘lashga imkon bermaydi, deb topsa, u aliment qarzla-
rini to‘lashdan to‘la yoki qisman ozod etilishi mumkin.

Shunga asosan, kasallik vaqtida yuzaga kelgan aliment 
qarzdorligini to‘lashdan ozod qilish bo‘yicha sudga da’vo ariza 
bilan murojaat qilishingiz mumkin.

Mahfuza Qayumova tadbirkorlikni 
savdo-sotiqdan boshladi. Vaqt o‘tgach, 
kattaroq ishlarning mo‘ljalini oldi. Avvaliga 
turmush o‘rtog‘i Dilmurod Qayumov bi-
lan parranda boqishni yo‘lga qo‘ydi. Bank 
krediti evaziga barpo etilgan parrandachilik 
majmuasida broyler jo‘jalar parvarishi yo‘lga 
qo‘yildi. Ularning soni 500 mingtaga yetgan 
paytlar bo‘ldi. Keyinchalik tuxum ishlab 

chiqarish yo‘lga qo‘yildi.
Mahfuza 2009-yilda bir gektar yerda 

issiqxona barpo etdi. Tadbirkorlikning 
har ikki yo‘nalishini birdek rivojlantirish 
borasidagi harakatlari o‘z samarasini ber-
masdan qolmadi. Mahsulot ishlab chiqa-
rish yil sayin ortib bordi. Parranda go‘shti 
ichki bozorda sotilgan bo‘lsa, pomidor va 
bodring Rossiya va Qozog‘istonga yetkazib 

beriladigan bo‘ldi. 
- Tadbirkorlik – tavakkalchilik, deydi 

ko‘pchilik, - deya gapirib beradi Mahfuza 
Qayu mova. – Ammo bu sohada vaziyatni 
to‘g‘ri ilg‘ay olish, mablag‘ni barcha imkoni-
yatlarni chamalagan holda sarflash muhim 
ahamiyatga ega. Qaysi ishni boshlamaylik, 

avval uning qiyinchiligu  murakkabliklarini 
o‘rganib chiqdik. 2019-yilda Paxtachi tumani 
Burqut mahallasidagi foydalanilmay yotgan 2 
gektar yerda ikkita issiq xona qurishni bosh-
lagandik. Buning uchun investitsiya dasturi 
doirasida “Turonbank”dan uch yillik imtiyoz 
bilan 7 yilga 2 milliard 200 million so‘m kredit 
oldik. Qizbibi tog‘i etaklaridagi yangi dasht 
yerlarini “tobga keltirish” oson kechmadi: 
salkam 35 metr chuqurlikdan suv chiqarildi, 
tuproq unumdorligini oshirish uchun tonnal-
ab mahalliy o‘g‘it tashib keltirildi. Oradan bir 
yil o‘tib, issiqxonalarda pomidor va bodring 
yetishtirila boshlandi. Mahalla yoshlarining 20 
nafardan ko‘pi doimiy ish bilan ta’minlandi. 
Issiqxonada limon yetishtirishni ham yo‘lga 
qo‘ydik.

Bugungi kunda Mahfuza Qayumova 
turmush o‘rtog‘i, farzandlari va kelinlari 
bilan issiqxona xo‘jaliklarini, parrandachilikni 
rivojlantirish uchun bor kuch va imkoniyat-
larini ishga solmoqda. Tadbirkorlik, ishbi-
larmonlik va zamonaviy ilm-fanga tayanib 
olib borilayotgan ishlar esa o‘zining ijobiy 
samarasi ni bermasdan qolmayapti.

Izzatulla NORQUVVATOV.

Yangi o‘quv yilining yetti oyi o‘tdi. Bu yil 
maktablarga yangi darsliklar tarqatilishi 
kerak edi. Xo‘sh, joriy yilda viloyat mak-
tablarining qanchasi yangi darsliklar bilan 
ta’minlandi? 

"O‘zbekiston Respublikasi Prezidentining 
“2022-2026-yillarda Xalq ta’limini rivojlantirish bo‘yicha 
Milliy dasturni tasdiqlash to‘g‘risida”gi farmoniga ko‘ra, 
joriy o‘quv yilida 3-, 6-, 7-, 10-sinf darsliklari xalqaro 
ekspertlar ishtirokida yangilandi. Bugungacha viloyati-
mizga jami 6682200 dona 3-, 6-, 7-, 10-sinf  yangi 
darsliklari keltirildi va hududdagi 1262 ta umumta’lim 
maktabida o‘zbek sinflarida o‘qiyotgan o‘quvchilarning 
darsliklari to‘liq tarqatildi. 

 Rus va tojik sinflar uchun yangi darsliklar nashr 
qilish ishlari biroz kechikkanligi sababli yaqinda olib 
kelindi. Ayni paytda kitoblarni tarqatish ishlari amalga 
oshirilmoqda. Maktablarda 3-, 6-, 7-, 10-sinf o‘quv-
chilari yangi darsliklar kelgunga qadar Xalq ta’limi 
vazirligining buyrug‘iga asosan, eski darsliklardan 
foydalanishdi.

Ayni kunlarda o‘zbek sinflariga yangi darsliklar 
shakllantirilgan ro‘yxatga asosan, to‘liq tarqatilganligiga 
qaramasdan, ayrim o‘quvchilarning ota-onasi  xizmat 
vazifasi va boshqa holatlar sabab bir shahardan ikkin-
chi shaharga ko‘chib o‘tishi munosabati bilan boshqa 
maktabda o‘qishni davom ettirishi bois darslik bilan 
ta’minlash bo‘yicha murojaatlar kelib turibdi. Ushbu 
murojaatlar joyida o‘rganilib, zudlik bilan ijobiy hal etish 
choralari ko‘rilmoqda", deyiladi ma’lumotda. 

Biz ushbu ma’lumotga yanada oydinlik kiritish maq-
sadida ayrim o‘qituvchilardan yangi darsliklar haqida 
so‘radik.

- Yangi darsliklar 3-sinflarda to‘liq tarqatilgandir, 
lekin 6-, 7-, 10-sinflarda kamida bittadan darslik yo‘q, 
- dedi ismi sir qolishini istagan o‘qituvchi. - Masalan, 
10-sinfga eng zarur darsliklardan biri – adabiyot 
berilgani yo‘q. Nima emish, mablag‘ yetishmagan-
ligi sababli bu yil chop etilmabdi. Buni ta’limga oid 
barcha rasmiy telegram kanallarda yozib chiqishdi. 
Metodik xizmat telegram kanalida adabiyot darsligi-
ning elektron shakli berildi. Shuni sinflar telegram gu-
ruhiga tarqatib, kamiga uni vord dasturiga ko‘chirib, 
mavzular bo‘yicha sinflar telegram guruhiga tashlab, 
dars o‘tyapman.

- 3-sinflarning darsliklari to‘liq berildi, - dey-
di Kattaqo‘rg‘on tumanidagi 9-umumiy o‘rta ta’lim 
maktabining oliy toifali boshlang‘ich sinf o‘qituvchisi 
Shaxzoda Odilova. – Matematika darsligi juda yaxshi 
chiqqan, o‘quvchilar kitobdagi misol va masalalarni 
bemalol bajara olyapti. “Ona tili” va “O‘qish” kitoblari 
bitta kitob, ya’ni “Ona tili va o‘qish savodxonligi” 
bo‘lib kelgan. Ona tili fanida hech qanday qoida yo‘q. 
Bolalar avvalgidek ot, sifat kabi qoida yodlamaydi, 
ammo kitobda bolani fikrlashga undaydigan mashqlar 
ko‘p. Bolalar mana shundan biroz qiynalishdi. Yaxshi 
tomoni - endi o‘qimaydigan bolalar ham o‘ylayapti, 
fikrini aytayapti. Shuningdek, tabiiy fan, rus tili, ingliz 
tili darsliklari ham yangilandi. Yangi darsliklar ko‘proq 
o‘quvchilarni mustaqil fikrlashga o‘rgatadi.

Xurshida ERNAZAROVA.

Vazirlar Mahkamasining 2021-yil 21-dekabrdagi 
“Yoshlarni tadbirkorlikka jalb etish va ularning biznes 
tashabbuslarini qo‘llab-quvvatlash bo‘yicha qo‘shimcha 
chora-tadbirlar to‘g‘risida”gi qarori ijrosini ta’minlash 
maqsadida 18 yoshdan 30 yoshgacha bo‘lgan yoshlar 
uchun 7 yil muddatga imtiyozli davr bilan bazaviy hisob-
lash miqdorining ming baravaridan ikki ming baravari-
gacha kredit mablag‘i ajratilishi belgilangan. 

Qarorga muvofiq, viloyatda o‘tgan yil “Yoshlar kela-
jagimiz” jamg‘armasi, Milliy bank viloyat filiali, yoshlar 
ishlari agentligi hamda savdo-sanoat palatasi viloyat 
boshqarmasi tomonidan tashabbuskor, yosh tadbir-
korlarning 104 ta loyihasi o‘rganib chiqilgan. Natija-
da ularning 64 tasi bosqichma-bosqich tasdiqlanib, 
hududiy tijorat banklariga yo‘naltirilgan.

2022-yilda 31 ta loyihaga 14 milliard 684 million 
so‘m imtiyozli kredit mablag‘i ajratilib, 200 dan ortiq 
yangi ishchi o‘rni yaratildi. 

Xususan, Past Darg‘om tumanidagi “OPPORTU-
NITY” oilaviy korxonasi rahbari Mustafo Abduvohidov 
600 million so‘m imtiyozli kredit olib, milliy shirinliklar 
tayyorlash faoliyatini boshlagan edi. Ayni paytda korxo-
nada 35 nafar ishchi faoliyat yuritmoqda. 

- Ikki yil oldin oila a’zolarim va 5 nafar ishchi bilan 
shirinliklar tayyorlashni yo‘lga qo‘ygan edik, - deydi 
Mustafo. – Mahsulotlarimizga talab oshdi va faoliyati-
mizni kengaytirish maqsadida o‘tgan yil imtiyozli kredit 
olib, Xitoydan 16 turdagi zamonaviy asbob-uskuna 
olib keldik. Hozirgi kunda korxonamizda 30 xildan 
ortiq shirinlik tayyorlanmoqda va ularni viloyat bo‘ylab 
yetkazib berish yo‘lga qo‘yilgan. Joriy yil 1,5 milliard 
so‘m daromad olishni va mahsulotlarimizni respublika 
bo‘ylab sotishni rejalashtiryapmiz.

F.RO‘ZIBOYEV.

Ta’kidlanganidek, dun-
yoning turli nuqtalarida ku-
zatilayotgan tang vaziyatda 
ijtimoiy muhofazaga muhtoj 
qatlam ko‘p aziyat chekmo-
qda.Ishsizlik, daromadlar 
yetishmasligi, hayot va faoli-
yat uchun muhim xizmatlar 
ko‘rsatilmasligi barqaror 
taraqqiyotga to‘siq bo‘lmoq-
da. Muammolarning asosiy 
sabablaridan biri jamiyatda 
birdamlik yetishmayotgani, 
ijtimoiy masalalar sama-
rali hal etilmayotgani bilan 
bog‘liq. Jahondagi mana 
shunday murakkab vaziyat-
da mamlakatimizda ijtimoiy 
barqarorlik ta’minlanmoqda.

- Jamiyat va davlatning 
barcha sohalarini tubdan 
isloh qilish uchun birinchi 
navbatda mustahkam huquqiy 
poydevorni, xalqimiz bilan 
bamaslahat holda yangi-
lanayotgan Konstitutsiyani 
taqozo etadi, - deydi xalq 
deputatlari viloyat Kengashi 
deputati, partiya viloyat 
kengashi raisi B.Nasriyev. – 
Partiyamiz Konstitutsiyaviy is-
lohotlarni dastlabki kunlardan 
faol qo‘llab-quvvatladi. Chunki 
ijtimoiy demokratik davlat, ijti-
moiy himoya, huquqlar va im-
koniyatlar tengligi kabi muhim 
dasturiy g‘oyalarimiz amalga 
oshishi kafolatini yanada mus-
tahkamlash dolzarb masala.

Plenumda yangilana-
yotgan Konstitutsiyada partiya 
g‘oyalari, takliflari aks etgani, 
shu sababli ham unda bel-

gilanayotgan yangi qoida va 
me’yorlarni keng jamoatchilik, 
partiya a’zolari va elektorati 
orasida tushuntirish ishlarini 
yanada jadallashtirish muhim-
ligiga e’tibor qaratildi.

Qayd etilganidek, keyingi 
yillarda kuchli ijtimoiy himoya 
bo‘yicha yaratilgan tizim 
izchil davom etishi uchun 
kafolatni mustahkamlash 
zarur. Konstitutsiyaviy qonun 
loyihasida esa aksariyat tak-
liflarimiz o‘z ifodasini topgan. 
Xususan, kambag‘allikni qis-
qartirish, ishsizlikdan himoya 
qilish bo‘yicha davlatga yan-
gi majburiyatlar yuklanishi 
qat’iy belgilab qo‘yilmoqda. 
Tariximizda ilk bor O‘zbekis-
ton ijtimoiy davlat deb bel-
gilanmoqda. Ya’ni, insonga 
e’tibor hamda g‘amxo‘rlik 
– davlat va jamiyatning eng 
asosiy burchi ekani mustah-
kamlanyapti.

Davlatning ijtimoiy so-
hadagi majburiyatlari bilan 
bog‘liq Konstitutsiyada-
gi normalar uch barobar 
ko‘paytirilyapti. Bundan 
tashqari, Asosiy qonunimizga 
kiritilayotgan o‘zgartirish va 
qo‘shimchalar farzandlarimiz, 
yaqinlarimiz zamonaviy bilim 
va kasblarni egallashida, or-
zulariga yetishishida hayotiy 
ahamiyatga ega bo‘ladi.

Plenumda kun tartibidagi 
masalalar bo‘yicha fikr-mu-
lohaza va takliflar bildirilib, 
tegishli qarorlar qabul qilindi.

O‘z muxbirimiz.

Yaqinda ish yuzasidan bir tashkilot faoliya-
tini o‘rganishga to‘g‘ri keldi. Holatni o‘sha 
soha mas’uli bilan joyiga borib ko‘rdik. 
Muammo va kamchiliklarni o‘rganib, ijtimoy 
tarmoqlardagi sahifalarimizda tanqidiy ma-
qola tayyorlab berdik. Ertasi kuni notanish 
raqamdan qo‘ng‘iroq bo‘ldi.

- Uka, falonchayevman, - salom-alikdan so‘ng o‘zini 
tanishtirdi biz faoliyatini o‘rgangan tashkilot mas’uli. 

- Tanidim, aka, nima gap? 
- Iltimos, tashkilotimiz faoliyatini yoritgan maqolangizni 

o‘chiring yoki ba’zi joylarini o‘zgartiraylik.
- Nega, tinchlikmi, aka?
- O‘sha kungi muammolarni aytganim uchun boshliq 

meni ishdan bo‘shatmoqchi. Yig‘ilishda kattalardan “gap” 
eshitibdi. Meni deb tashkilotimiz va boshlig‘imiz obro‘siga 
putur yetibdi, endi meni siquvga olishyapti...

So‘z erkinligiga yo‘l berilayotgan davrda bunday 
gaplar quloqqa yoqimsiz eshitiladi. Birinchidan, muam-
moni aytgani uchun xodimni ishdan olish umuman 
noto‘g‘ri yondashuv, ikkinchidan, tizimda muammoni 
yashirishdan manfaatdor rahbarlarning borligi juda 
achinarli. 

Aytaylik, jamiyat uchun ahamiyatli bir soha muammoga 
to‘lib yotibdi. Bir tomon ana shu muammolarni ochish, hal 
etish uchun harakat qilyapti, lekin ikkinchi taraf bu muam-
molarni oshkor qilish tashkilot va rahbar obro‘siga putur 

yetkazishda birinchi tarafni ayblayapti. 
Xo‘sh, kim haq?
Kechirasiz, janob “tarafkash”lar, muammoni 

yashirish obro‘yingizni oshirmaydi, aksincha, tushiradi. 
Siz bir muammoni yashirganingiz bilan hal qilinmagan 
muammolar “mana men”, deb turadi va umumiy man-
zara baribir oshkor bo‘ladi. Undan ko‘ra, muammolarni 
ko‘rsatib, tahlil qilinsa, kamchiliklar vaqtida bartaraf 
etilsa yaxshi emasmi?

Aka, nima bo‘lganda ham siz to‘g‘ri ish qildingiz. 
Xalqimiz aksariyat tashkilotlar faoliyatidan xabardor 
emas. Chunki yuqoridagi kabi loqayd mas’ullar muam-
molarni yashirishdan manfaatdor. Axir bu muammolar 
o‘z-o‘zidan hal bo‘lmaydi. Yaxshiyam siz kabi halol in-
sonlar, ommaviy axborot vositalari va blogerlar faoliyati 
orqali muammolar haqida xalqimiz xabardor bo‘lmoqda. 
Aks holda...

Fazliddin RO‘ZIBOYEV. 

TAHRIRIYATDAN: Yuqoridagi kabi holatlar tash-
kilotlarda uchrab turadi. Shuning uchun ham 
tashkilot nomini keltirmadik. Ma’lumot so‘rab bir 
tashkilotga 5-6 marta qo‘ng‘iroq qilsak-da, ay-
rim xodimlarning ma’lumot berishdan o‘zini olib 
qochgani fikrimizcha, mavjud holatni ro‘y-rost 
bayon etib, buning ortidan bosimga uchrashni 
istamaslikning oqibati bo‘lsa kerak.

Burqutdagi issiqxona 
egasi ordenli bo‘ldi

“Mahfuza opa orden olibdi, ordenni Prezidentimizning o‘zi ko‘ksiga 
taqib qo‘yibdi”. Bu xabar avval internet tarmoqlarida tarqalgan bo‘lsa, 
kun o‘tib, Mahfuza Qayumova tug‘ilgan Paxtachi tumanidagi Burqut 
mahallasi va kelin bo‘lib tushgan Karmana tumanidagi Arg‘un mahal-
lasi aholisi tilidan tushmay qoldi. Ha, Paxtachi tumanidagi “Paxtachi 
agro hamkor tomorqa xizmati” mas’uliyati cheklangan jamiyati  rahbari 
Mahfuza Qayumova xalqaro xotin-qizlar bayrami arafasida Prezidentimiz 
farmoniga ko‘ra “Do‘stlik” ordeni bilan taqdirlandi.

MAKTABLARGA 
YANGI 
DARSLIKLAR 
TARQATILDIMI?

“Muammoni aytganim uchun 
boshliq ishdan bo‘shatmoqchi”
Rahbar muammoni yashirishdan nega manfaatdor?

XDP viloyat kengashining 
plenumi bo‘lib o‘tdi

Tadbirda partiya tashkilotining joriy yilga 
mo‘ljallangan ustuvor vazifalari, yurtimiz-
da kechayotgan islohotlar jarayonida faol 
ishtirok etish masalalari muhokama qilindi.

Imkoniyatdan 
unumli 
foydalanayotgan 
tadbirkor

Dolzarb mavzu

Orif MUHAMMADIYEV,
viloyat adliya boshqarmasi bo‘lim boshlig‘i.



3Mutolaa qilganda zakovat, sport bilan 
shug‘ullanganda sog‘lomlik oshadi

2023-yil 11-aprel, 
seshanba

SIZGA XIZMAT 
KO‘RSATISHGA DOIM 
TAYYORMIZ!

Yaxshilar yodi

Beshafqat o‘lim Samarqand 
davlat tibbiyot universitetining 
2-xirurgik kasalliklar kafedrasi 
professori, tibbiyot fanlari doktori 
Xudoyberdi Karabayevni oramizdan 
olib ketdi.

X.Karabayev 1936-yil 21-aprel 
kuni Past Darg‘om tumanida ta-
vallud topgandi. 

1954-yilda Samarqand davlat 
tibbiyot instituti (hozirgi Samar-
qand davlat tibbiyot universiteti)
ning davolash fakultetiga o‘qishga 
qabul qilindi. O‘qishni tugatgach, 
Moskva tibbi yot institutida bir yillik 
aspiranturani o‘tadi.

1961-1963-yi l larda Past 
Darg‘om tumani markaziy shifoxo-
nasida bosh shifokor lavozimida 
faoliyat yuritdi.

Keyinchalik tibbiyot institutiga 
qaytib aspirant, assistent, dotsent, 
kafedra mudiri, professor lavozim-
larida faoliyat yuritdi. 1966-yilda 
tibbiyot fanlari nomzodi, 1980-yilda 
tibbiyot fanlari doktori ilmiy dara-
jasi uchun dissertatsiyalarni mu-
vaffaqiyatli himoya qildi. Ustozga 
1982-yilda professor ilmiy unvoni 
berildi.

1997-2010-yillarda X.Kara-
bayev Samarqand davlat tibbi yot 
institutining xirurgik kasalliklar 
va urologiya kafedrasida kafedra 
mudiri, professor lavozimlarida 
mehnat qildi.

63 yillik mehnat faoliyati davo-
mida professor X.Karabayev termik 
travmalar muammosi ustida ilmiy 
ishlar olib bordi, oshqozon va o‘n 
ikki barmoqli ichak yarasi kasal-
ligi, jigar va oshqozon osti bezi 
kasalliklarini davolash bo‘yicha 
xirurgik ratsionar usullarni ishlab 
chiqdi. Shuningdek, xirur gik ka-
salliklarga shoshilinch tibbiy yor-
dam ko‘rsatishning yangi usullarini 
amaliyotga tatbiq etdi. 800 ta ilmiy 
maqola, 10 ta monografiyasi chop 
etildi. Ustozning ilmiy ishlari Ros-
siya Federatsiyasi, AQSH, Angliya, 
Avstraliya, Xitoy, Hindiston, Ven-
griya, Ukraina va boshqa davlatlar 
jurnallari va konferensiya materi-
allarida chop etildi.

U zimmasiga yuklatilgan maj-
buriyatlarni halol va vijdonan ba-
jarardi. Bir necha bor Sog‘liqni 
saqlash vazirligi tomonidan faxriy 
yorliq va tashakkurnomalar bilan 

taqdirlandi. 1990-yilda "Sog‘liqni 
saqlash a’lochisi" unvoniga sazo-
vor bo‘ldi.

Ustoz Xudoyberdi Karaba-
yevning yorqin xotirasi qalbimizda 
abadiy saqlanadi.

SAMARQAND DAVLAT
TIBBIYOT UNIVERSITETI
REKTORATI VA KASABA

UYUSHMASI QO‘MITASI.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
 Samarqand shahrida xususiy amaliyot bilan shug‘ul-

lanuvchi notarius Tursunov Suhrob Berdiqulovich no-
tarial idorasida marhum Rameyeva Irina Ochilovnaga 
(2018-yil 21-iyunda vafot etgan) tegishli mol-mulk 
uchun meros ishi ochilmoqda. Shu munosabat bilan 
merosxo‘rlarning Tursunov Suhrob Berdiqulovich no-
tarial idorasiga murojaat etishlarini so‘raymiz.

Manzil: Samarqand shahri Beruniy ko‘chasi, 
200-uy, 3-xona.

* * *
Jomboy tumanida xususiy amaliyot bilan shug‘ul-

lanuvchi notarius Mamatqulov Otabek Bolbekovich 
notarial idorasida marhum Alimov Yormamad Muxa-
madiyevichga (2023-yil 1-martda vafot etgan) tegishli 
mol-mulk uchun meros ishi ochilmoqda. Shu munosa-
bat bilan merosxo‘rlarning Mamatqulov Otabek Bolbe-
kovich notarial idorasiga murojaat etishlarini so‘raymiz.

Manzil: Jomboy tumani Saroy ko‘chasi, 15-uy.
* * *

Samarqand shahrida xususiy amaliyot bilan shug‘ul-
lanuvchi notarius Azimova Kamola Hamzayevna notarial 
idorasida marhum Jurayev Numon Turakulovichga 
(2021-yil 3-sentabrda vafot etgan) tegishli mol-mulk 
uchun meros ishi ochilmoqda. Shu munosabat bilan 

merosxo‘rlarning Azimova Kamola Hamzayevna notarial 
idorasiga murojaat etishlarini so‘raymiz.

Manzil: Samarqand shahri Buyuk Ipak yo‘li 
ko‘chasi, 18-uy, 51-xona.

* * *
Oqdaryo tumanida xususiy amaliyot bilan shug‘ul-

lanuvchi notarius Sa’dullayev Jamshidxon Safoxonovich 
notarial idorasida marhum Urinov Abdimalikga (2015-
yil 30-dekabrda vafot etgan) tegishli mol-mulk uchun 
meros ishi ochilmoqda. Shu munosabat bilan me-
rosxo‘rlarning Sa’dullayev Jamshidxon Safoxonovich 
notarial idorasiga murojaat etishlarini so‘raymiz.

Manzil: Oqdaryo tumani Loyish shaharchasi 
Amir Temur ko‘chasi. 

* * *
BEKOR QILINADI

Samarqand tumanidagi “SAKINA MUHAMMAD-
AMIN” mas’uliyati cheklangan jamiyatining (STIR: 
307659494) dumaloq muhri va burchak tamg‘asi 
yo‘qolganligi sababli bekor qilinadi.

* * *
Payariq tumanidagi “OBOD SAMARQAND IN-

VEST-777” mas’uliyati cheklangan jamiyatining (STIR: 
309496610) dumaloq muhri va burchak tamg‘asi 
yo‘qolganligi sababli bekor qilinadi.

Xudoyberdi KARABAYEV

“Asakabank” aksiyadorlik 
jamiyati Samarqand filiali 
o‘zining mijozlariga “Mijoz 
bank uchun emas, bank 
mijoz uchun” shiori ostida 
faoliyatining uzluksizligini 
ta’minlash, turli yo‘nalish-
larda moliyaviy ehtiyojini 
qondirishda har tomonlama 
ko‘mak berib kelmoqda. 

Xususan, 2023-yilning II-choragi 
davomida turli yo‘nalishlarda 6 nafar 
mijozga milliy valyutada 45,7 milliard 
so‘m, 3 nafar mijozga 1864943,21 AQSH 
dollari miqdorida xorijiy valyutada kredit-
lar ajratilishi ta’minlandi.

Qishloq xo‘jaligiga 44,9 milliard so‘m, 
savdo sohasini moliyalashtirish uchun 4,5 
milliard so‘m, xizmat ko‘rsatish sohasida 
tibbiy xizmatlarni moliyalashtirish uchun 
220 million so‘m, ishlab chiqarish jara-
yonining uzluksizligi ta’minlash maqsadida 
17,4 milliard so‘m miqdorida kreditlar 
ajratildi. Bir nafar mijozga 22 million so‘m 
quyosh panellari olish uchun kredit ajratib 
berildi. Shuningdek, issiqxona va muzlat-
kichli omborxona faoliyati bilan shug‘ul-
lanuvchi 18 nafar tadbirkorning kredit 
qarzdorliklari 4 yildan 7 yilgacha muddat-
ga uzaytirildi.

“Asakabank” AJ Samarqand filiali 
tomonidan Samarqand shahar va tuman-
larga 19 dona "Uzkard" va "Humo" ban-
komatlar o‘rnatilgan bo‘lib, o‘tgan 2022-yil 
davomida bankomatlardan 451 milliard 
so‘m mablag‘ yechilgan. 2023-yilning 

1-aprel holatiga mazkur bankomatlardan 
110 milliard so‘m mablag‘ yechilgan. Shu 
yilning III-choragida yana qo‘shimcha 18 
dona bankomat ajratilishi rejalashtirildi. 
Ayni paytda bankka tegishli 929 dona 
terminal mavjud. 

Mijozlarga 95 ming dona, shundan, 
40400 dona "Uzkard", 54600 dona 
"Humo" plastik kartalari ochilgan. Bank 
155 ta budjet tashkilotlariga xizmat 
ko‘rsatadi, ishchi-xodimlar uchun 32500 
dona plastik kartalari ochilgan. Yil 
yakunigacha qo‘shimcha plastik kartalar 
sonini 110 ming donaga oshirish reja 
qilingan.

2023-yilning 1-aprel kunigacha 

bankimizga 682 nafar mijoz plastik karta-
si yo‘qolganligi, yaroqsiz holga kelgan-
ligi to‘g‘risida murojaat qilgan va ular-
ning plastik kartalari bir kun davomida 
yangisiga almashtirib berilgan. 45 nafar 
mijozning terminali nosoz bo‘lgani uchun 
tez kunda ishchi holatga keltirilib, ijobiy 
hal etildi.

Biz haqimizda hamda xizmat turlari-
miz bo‘yicha qo‘shimcha ma’lumotlarni 
www.asakabank.uz saytimiz orqali ham-
da 1152 qisqa raqamli, (78) 147-65-30, 
(78) 147-65-65 telefon raqamlari orqali 
barcha savollaringizga javob olishingiz 
mumkin.

Xizmatlar litsenziyalangan.

Ustozlik — buyuk ma-
qom. “Ustoz otangdek 
ulug‘” degan hikmatli 
naql ham bejiz aytilma-
gan. Ulug‘lari miz, ota-
bobo larimiz ustoz hamda 
muallimlar qadrini yaxshi 
bilganlar, ularning obro‘si 
nechog‘li ba land ekanini 
teran anglab, davraning 
eng to‘riga o‘tqazishgan.

Ular jamiyat binosining me’mor-
lari, ma’rifat bog‘ining bo‘stonlaridir. 
Ustozlar hayot bo‘stonidagi niholning 
baquvvat daraxtga aylanishi uchun 
mehr bilan ter to‘kadi. 

Salohiddin Yo‘ldoshev ilm os-
monida yorqin ziyo taratib turgan yo‘lchi yulduz kabi 
edi. Bu inson sharofati bilan yuzlab odamlar hayotda 
to‘g‘ri yo‘lni topdi. 

Payariqliklar Salohiddin Yo‘ldoshevni eng fidoyi va 
o‘z ishiga sodiq inson sifatida yodga olishadi. U kishi-
ning fazilatlari juda ko‘p edi. Bir xayrli ishni boshladimi, 
albatta, qo‘l ostidagi xodimlari bilan birgalikda oxiriga 
yetkazardi. 

Taniqli paxtakor, el hurmatiga sazovor bo‘lgan 
Salohiddin Yo‘ldoshev 1927-yilda Qo‘shrabot tumani 
Pangat qishlog‘ida ziyolilar oilasida dunyoga keldi. U 
kishi umumiy o‘rta ta’limni tamomlagach, tumandagi 
jamoa xo‘jaligida hisobchi bo‘lib ish boshlaydi. Oradan 
ma’lum muddat o‘tgach, Samarqand shahridagi jamoa 
xo‘jaliklari uchun kadrlar tayyorlash kursida tahsil oladi. 
Shundan so‘ng sobiq jamoa xo‘jaligi raisining muovi-
ni, qishloq kengashi raisi, ko‘p o‘tmay, jamoa xo‘jaligi 
rahbari bo‘ladi. 

Izlanish, bilim olish va tajriba doimo yonma-yon 
yuruvchi omillardan sanaladi. S.Yo‘ldoshev umri davom-
ida mana shu uchlik asosida o‘zining hayot sxemasini 
yaratdi, desak mubolag‘a bo‘lmaydi. Zero, u kishi o‘zi-
ning talabchanligi va ishiga mas’uliyati tufayli yana bir 
qator yuqori lavozimlarda ishladi. Chunonchi, Payariq 
tumani qishloq xo‘jaligi ishlab chiqarish boshqarmasi 
boshlig‘i, tuman ijroiya qo‘mitasi raisining muovini, par-
tiya qo‘mitasining ikkinchi kotibi kabi lavozimlarda ham 
samarali faoliyat yuritdi. 

S.Yo‘ldoshev qayerda ishlamasin, odamlarning dar-
du tashvishi bilan yashadi. Shu bois mehnati va fidoyili-
gi bilan el-yurt hurmatini qozondi. 

U kishi bilimli, o‘qigan insonlarni juda hurmat qilar, 
o‘zi ham shundaylar qatorida bo‘lishga intilardi. Ukalari, 
farzandlarini ham ilmga oshno qilib, ularning o‘qishini 
qat’iy nazorat qilib turgan. Bu esa olti qiz va ikki o‘g‘il-

ning Vatanimiz ravnaqiga hissa 
qo‘shadigan malakali kadrlar bo‘lib 
yetishishida muhim o‘rin tutdi. 

Fidoyilik bir kishiga emas, balki 
butun mahallasiga, yurtiga faqat 
va faqat yaxshiliklar olib kelishi 
hammamizga kundek ravshan. Gap 
shundaki, ustoz fidoyiligi sabab-
li aholini toza ichimlik suvi bilan 
ta’minlash ishlarida ham bosh-qosh 
bo‘lgan. Bundan tashqari, tabiiy 
gaz olib kelishga va ko‘plab uy-joy-
lar qurilishiga ham munosib hissa 
qo‘shgan. 

Bugun payariqlik nuroniylar 
S.Yo‘ldoshevni o‘sha vaqtlardagi 
Turkiston jamoa xo‘jaligidan o‘tadi-
gan Poy kanaliga nasoslar qurdirib, 

lalmikor hududlarni suv bilan ta’minlagan mehnatkash 
inson sifatida yaxshi eslaydi. Keyinchalik suv borgan 
joylar obod bo‘lishi bilan birga, u yerlarda yangi bog‘-
rog‘lar ham barpo etiladi. 

Kitob, gazeta, jurnallar o‘qish, hayot bilan hamqa-
dam yurish — har bir kishi uchun hayot-mamot mas-
alasi. Inson qancha ko‘p kitob o‘qisa, matbuot bilan 
tanishib borsa, aql-zakovati, bilimi, dunyoqarashi ham 
kenga yib boraveradi. Ustoz kitob, shu bilan birga, 
gazeta va jurnallarning har bir sonini qoldirmay o‘qib 
boradigan va boshqalarni ham shunga da’vat qiladigan 
ziyoli inson edi. Buni muntazam ravishda uyiga kirib 
boradigan gazeta va jurnallardan bilish qiyin emasdi.

S.Yo‘ldoshev kitob o‘qishni juda yaxshi ko‘rgani 
uchun o‘z uyida mo‘jaz kutubxona tashkil qilgandi. Bu 
ziyo maskanidan nafaqat o‘zi, balki butun mahalla, 
yoshlar ham keng foydalangan. 

“Yaxshidan bog‘ qoladi...” deganlaridek, u kishi-
ning Vatan taraqqiyotiga qo‘shgan hissalarini inobatga 
olib, 1994-yil shogirdi — o‘sha paytdagi tuman hokimi 
Saydullo Boyzoqov tomonidan hozirgi 45-umumta’lim 
maktabiga va tumandagi ko‘chalarning biriga Salohid-
din Yo‘ldoshev nomi berilgan edi.

Xotira shunday ruhiy-ma’naviy qudratki, u inson-
ning insonligini anglatuvchi, uni o‘tmish va istiqbol 
bilan bog‘lab turuvchi buyuk qadriyatdir. U olamdan 
o‘tgan ajdodlarni eslashgina emas, balki yillar davomida 
sadoqat bilan mehnat qilganlarning xotirasini hurmat-
lash hamdir. Bu yoshlarni yurtparvarlik, mehnatsevarlik, 
ustozlarning eng yaxshi an’analaridan faxrlanish, ularga 
munosib vorislar bo‘lish ruhida tarbiyalashda beqiyos 
ahamiyatga ega.

Akrom HOSHIMOV,
iqtisodiyot fanlari doktori, professor,

Xalqaro axborotlashtirish akademiyasi hamda
Nyu-York (AQSh) fanlar akademiyasi akademigi.

Shunday yashar aslida inson

Vatanparvarlar
Markaziy harbiy okrugning “Sazag‘on” da-
la-o‘quv maydonida umumiy o‘rta ta’lim mak-
tablarining 10-, 11-sinf o‘quvchilari hamda 
“Vatan tayanchi” otryadlari o‘rtasida “Vatan-
parvarlar” harbiy-sport musobaqasining viloyat  
bosqichi bo‘lib o‘tdi.

Musobaqada Past Darg‘om tumanining “Sardor” jamoa-
si g‘oliblikni qo‘lga kiritib, respublika yo‘llanmasiga ega bo‘ldi. 
Keyingi o‘rinlar Kattaqo‘rg‘on tumanining “Qalqon” jamoasi 
hamda Kattaqo‘rg‘on shahrining “Temur izdoshlari” jamoalariga 
nasib etdi. Shuningdek, musobaqa davomida “Eng yaxshi mer-
gan”, “Eng yaxshi sportchi”, “Amir Temur tuzuklari bilimdoni” 
nominatsiya lari bo‘yicha g‘oliblar aniqlandi.  

Otabek NORBOYEV.

Pushkin nomidagi viloyat 
axborot-kutubxona marka-
zida boshlangan "Kitob-
sevar millat" shiori ostida 
III respublika "Kitobxonlik 
haftaligi"ni ushbu an’ananing 
davomi deyish mumkin.

Tadbir davomida kitob 
yarmarkasi tashkil etildi. 
Shuningdek, Zulfiya nomidagi 
davlat mukofoti sohibasi Fa-
rangiz Xudoyorova va yoshlar 

uchrashuvi bo‘lib o‘tdi.
Kitobxonlik haftaligi 

doirasida kitob ko‘rgazmalari, 
ko‘rik-tanlovlar, ijodkorlar 
bilan uchrashuvlar, yangi 
adabiyotlar sharhi, badiiy va 
musiqiy kechalar, "Sevimli 
kutubxonamga kitob sovg‘a 
qilaman" aksiyalari o‘tkaziladi.

Zebiniso AXMEDOVA,
Samarqand shahridagi 

57-maktab o‘qituvchisi. Musobaqa ochilishiga 
bag‘ishlangan tadbirda viloyat  
hokimi E.Turdimov, viloyat 
Davlat xavfsizlik xizmati bosh-
qarmasi boshlig‘i A.Axmedov 
so‘zga chiqib, mahalla yoshlari 
o‘rtasida ommalashib bo-
rayotgan mazkur musobaqa, 
mahallalarda ommaviy sportni 
rivojlantirish, iste’dodli sport-
chilarni kashf etishda xizmat 
qilayotganini ta’kidladi va 
ishtirokchilarga omad tiladi.   

Shundan so‘ng, Past 
Darg‘om va Jomboy tuman-

lari qizlari hamda Samarqand 
shahridagi "Bog‘dod" va "Sar-
tepa" mahallalari yoshlaridan 
tuzilgan jamoalar mini-futbol va 
futbol bo‘yicha o‘rtoqlik o‘yinida 
kuch sinashdi.

Bu yilgi turnirda mini-fut-
bol bo‘yicha qizlar jamoalari 
ham ishtirok etadi. Bahslar-
ning tuman (shahar) bosqichi 
10-apreldan boshlandi va may 
oyida yakunlanadi. Saralash 
musobaqalari iyun-iyul, final 
o‘yinlari esa avgust oyida o‘tka-
ziladi.

“Kitobxonlik
haftaligi” boshlandi

Vazirlar Mahkamasining 2020-yil 14-dekabr-
dagi “2020-2025-yillarda kitobxonlik madani-
yatini rivojlantirish va qo‘llab-quvvatlash milliy 
dasturini tasdiqlash to‘g‘risida”gi qaroriga 
muvofiq, har yili aprel oyida “Kitobxonlik 
haftaligi” tashkil etish belgilangan.  

DXX kubogi 
kimga nasib etadi?

Samarqandda 16-30 yoshli mahalla yoshlari 
o‘rtasida futbol va mini-futbol bo‘yicha an’ana-
viy tarzda o‘tkazib kelinayotgan "Davlat xavfsizlik 
xizmati kubogi" musobaqasiga start berildi.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

D.TO‘XTAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
17 724 nusxada chop etildi. Buyurtma 192. Hajmi 2 bosma taboq, bichimi A-2

4 Ona tili va adabiyot ta’limida matn yaratish va
matn ustida ishlash yetakchilik qiladi

2023-yil 11-aprel, 
seshanba

Ulug‘ anbiyolar haqida katta hajmdagi 
kitoblar mavjud bo‘lib, ularga egalik qilishga 
hammaning ham qurbi-qudrati yetavermaydi. 
Buni yaxshi his qilgan shoir muxtasar shaklda 
"Tarixi anbiyo va hukamo" asarini bunyod etdi. 
Navoiy faoliyatida elni ilm-ma’rifat va "tarix-
lar qaymog‘i"dan bahramand etuvchi bunday 
ezgu ishlar oz emas. Bularning hammasi buyuk 
shoiri mizning muallimlik salohiyatidagi olmos 
qirralardir. "Tarixi anbiyo va hukamo"da G‘arb 
ulug‘lariga ham o‘rin berish, ularning purma’no 
fikrlaridan namunalar keltirish har jihatdan 
tahsinga loyiq novatorlik va bag‘rikenglik edi. 
Shu tariqa Navoiy butun umr el-
yurt fayzi uchun afsonaviy kuch va 
g‘ayrat bilan samarali faoliyat olib 
bordi. Tarixda ayrim allomalarning 
g‘oyalari ma’lum muddat o‘tgach, 
u yoki bu darajada eskirganini 
kuzatish mumkin. Ammo Navoiy 
asarlarining umri boqiy. Bashari-
yat ma’rifatga erishgani sari 
Navoiy dahosi odamlar qalbi 
va tafakkuridan shunchalik 
mustahkam joy oladi, yashash 
tarziga singib boradi. 

Navoiy - go‘zallik shay-
dosi, uning uchun ishq inson 
qalbidagi hayot nash’asidir. U 
zavq-shavq, alam va iztiroblar 
og‘ushidagi teran mazmunni 
nafis she’riy san’atlar yor-
damida ifoda etishdan ham-
ma vaqt cheksiz hayratlanar, 
o‘zi ham til mo‘jizalari ni 
muvaffaqiyatli kashf qilar 
va bu tengsiz imkoniyatdan 
faxrlanardi.

Mo‘jazgina tahlil 
va tadqiq zavqi uchun 
allomaning qaysi asari-
ni olsak ekan? Tanlash 
oson emas. Gul ishqida 
biri biridan go‘zal turfa 
chechaklarga burkangan 
gulzorga kirib qolgan 
oshiq ahvoliga o‘xshay-
di bu hol. Yaxshisi, 
nuroniylik ovoziga mos 
qo‘ng‘iroq - "Mah-
bub ul-qulub"ni ola 
qolaylik. Bu tabarruk 
bitikda insoniyatning 
buguni, ertasi va hat-
to indiniga tegishli 
bo‘lmagan kichik bir 
satr, so‘z yoki ibo-
rani topish qiyin.

Insoniyat ma’ri-
fatli muloqotning 

ulug‘ manziliga Alisher Navoiy va u kabi daho-
larning ilohiy g‘oyalaridan manfaat topib, yashab 
turgan dunyosining ijobiy mazmuniga suyangan 
holda yetib boradi.

"Mahbub ul-qulub" yaxshiliklar sharbati-
ni ichib, yomonlar zahrini totib ko‘rgan ulug‘ 
shoirning inson omiliga so‘nggi mehri edi. 
Asarda gadodan shohgacha bo‘lgan barcha 
guruh va qatlamlar tilga olinadi, har birining 
yaxshi-yomon sifatlari bayon qilinadi. "Rah-
barning murodi, - deyiladi unda, - aholining 
tinch-omonligi, maqsadi - jamiyatning ravnaqi". 
Bu borada ulug‘ shoir ma’rifatiga mamnun 

boqa olmay-
digan yurtlar 
hanuz mav-
judligi achi-
narli hol. Asar-
da tasvirlangan 
"bir savat uzum 
uchun bir 
bog‘ning kuyib 
ketishidan g‘am 
chekmaydigan 
va bir botmon 
bug‘doy uchun bir 
xirmonning barbod 
bo‘lishidan tashvishlanmaydigan" tamagir xud-
binlar hozir ham bor.

Asarning katta qismi keskin tanqidiy ruhda 
yozilgan. Faqat dehqonlar haqidagi faslda qahr 
o‘ti mehr va hurmat tuyg‘ulari bilan almashadi. 
Ayrim ezgu shartlarga to‘xtalsa-da, dehqonni 
yaxshi-yomon toifalarga ajratmaydi, uni Odam 
Atoga tenglashtiradi: "dehqon - yerni haydash 
bilan rizq yo‘lini ochadi. Olamning obodligi deh-
qonlardan, mehnat ahlining shodonligi ulardan. 
Dehqon har qanday ekin ekishga qilsa harakat 
- elga ham oziq-ovqat yetkazur, ham barokat". 

Shuning uchun ham dehqonga 
imkon bermagan dunyoning rizqi 
butun bo‘lmaydi. O‘tmishdagi bar-
cha ocharchilik va qahatchiliklar 
shundan. Navoiyshunoslar sarvari 
Suyima G‘aniyeva ta’kidlaganidek, 
asarning bu qismi "alohida yurak 
tafti bilan dehqonlar sharafiga 
aytilgan nasriy qasida".

Uzoq yillar "mehnatsiz 
daromad" tamg‘asi ostida 
ezilgan tadbirkorlik hayo-
timizga yangidan kirib keldi. 
Xo‘sh, shu haqda ulug‘ Alisher 
Navoiy nimalar degan ekan? 
Tadbirkor "boj hirojni berish 
o‘rniga o‘z molini yashirib, 
o‘z obro‘sini to‘ksa yoki biror 
hodisa qo‘zg‘ash uchun 
jamg‘armasa, azobu uqubat-
ga qoladi". Ha, Navoiyda 
hamma narsa - hamma 
ezguliklar bor. Gap ulardan 
samarali foydalanishda. 
Har bir el-yurt xizmati bilan 
mashg‘ul kishining ish joy-
ida mehnat faoliyatiga alo-
qador hujjatlar bilan birga 
"Mahbub ul-qulub"ning 
ham bo‘lishi ahamiyatli.

Buyuk mutafak-
kir asar debochasida 
yozadi: "Umid shuki, 
bu asarga o‘quvchilar 
diqqat-e’tibor ko‘zi 
bilan nazar solib, 
har qaysilari o‘z 
fahm-idrokiga yarasha 
dillarini obod va yozu-
vchi ruhini ham duo 
bilan shod etgaylar". 
Afsuski, bugungi 
kunda bu ezgu umid 
ulug‘ mutafakkir 
orzulagan darajada 
amalga oshyapti, 
deya olmaymiz. 

Aks holda, turkiy so‘z mo‘jizalarini yaratishda 
benazir shoirimiz ko‘tarilgan yuksakliklarga eng 
yaqin kelish sharafiga muyassar, so‘z saxo-
vatidan bahramand bo‘lolgan ma’nolar zargari 
Erkin Vohidov "O‘zbek Navoiyni o‘qimay qo‘ysa", 
bu ulkan yo‘qotishni nimalar bilan tenglashtirish 
mumkinligini katta bir dard va alam bilan nazm 
qilmagan bo‘lardi. Ulug‘ shoirimiz tashvish-
langanicha bor. Navoiyni o‘qiydiganlar ancha 
kamayib ketdi. Faqat navoiyxonlik emas, bugungi 
kunda bedilxonlik ham, fuzuliyxonlik ham yo‘q 
hisobi. Bugungi adabiyotga ham nigohimiz uncha 
baland emas. Hammasiga sabab: kitobxonlik o‘z 
vaqtida dunyoga kelmayapti, mutolaa ma’naviy 
va moddiy ehtiyojga aylanmayapti. Ma’rifatli kishi 
bilan ma’rifatsizning farqi ko‘p hollarda sezilmay 
qolyapti. Shaxsning jamiyatdagi mavqei hamma 
vaqt ham uning ma’rifatliligiga qarab belgila-
navermayapti. Muammoga ta’limiy yo‘nalishda 
qaraydigan bo‘lsak, uslubimiz chatoq, unda kitob-
xonlikka eltuvchi zamonaviy yo‘llarning o‘zi kam.

Ona tili va adabiyot ta’limida matn yaratish 
va matn ustida ishlash yetakchilik qiladi. Ayni 
vaqtda ta’lim daraxtimizning yana bir g‘oyat 
go‘zal va muhim shoxchasi bor. Sinfdan sinfga 
o‘tganimiz sayin uning tanasi baquvvatlashib, 
mevalari ko‘payib boradi. Bu matn yod olishdir. 
Afsuski, bu novda bugungi kunda ancha qarovsiz 
holga kelib qolgan: bolalarimiz juda kam matni 
yod bilishadi. Hatto ular Navoiyning xalq mulki-
ga aylanib ketgan, bevosita ta’limga tegishli: 
"Oz-oz o‘rganib dono bo‘lur, qatra-qatra yig‘ilib 
daryo bo‘lur", "Bilmaganni so‘rab o‘rgangan 
olim, orlanib so‘ramagan…" hikmatlarini yod olib, 
g‘ayratlariga to‘liq singdiryapti deya olmaymiz. 
Ayniqsa, yod olinishi lozim bo‘lgan matnlar va 
ular hajmini to‘g‘ri belgilash, yod olishning sa-
marali usullaridan foydalanish borasida qiladigan 
ishlarimiz ancha ko‘p.

O‘quvchilarni matn yod olishga jalb qilishda 
yaxshi qiroatning o‘rni beqiyos. Beshinchi sinfda 
adabiyotning so‘z san’ati, hayot darsligi ekanini 
o‘rganish jarayonida imkon topib, sohaga Navoiy 
bergan ta’rifni bir necha bor vazmin ohangda 
aytishimizga to‘g‘ri keladi. Adabiyot "ma’nolar 
xazinasidan ma’rifat javohirlarini yig‘moq va u 
javohirlarni el ezguligi uchun nazm ipiga tiz-
moqlikdir". Jarayon ohangga havas uyg‘otib, 
o‘quvchilarning: "Ustoz, biz ham yodlaylik" 
deyishlarigacha davom etdi. Endi bu yog‘i oson. 
Bunday damlarda istiqbolni ko‘zlab, maqbul 
usullar bilan shu soatning o‘zida matnni yod 
olamiz. Ertaga oldimizdan chiqadi. Ayni vaqtda, 
soatlab sharhlashlarning bir qismini aytish zavqi 
bilan almashtiramiz: azob emas, ezgu hayajon va 
mamnunlik ulashamiz.

Pedagoglarimiz oldida g‘oyat mas’uliyatli va 
xayrli bir yumushga ko‘pdan ehtiyoj bor. Bu eh-
tiyoj ulug‘ Alisher Navoiy durlaridan umumta’lim 
maktablarida o‘rganiladigan bolalar ulushini do-

nishmand-
lik bilan, 
aniq va tiniq 
belgilab, o‘z 
egalariga 
yetkazishdir. 
Bunda matn-
larning ular 
hayotida, bu-
guni va ertangi 
kunida qancha-
lik ahamiyatli 
ekanini, tushu-
narliligini jiddiy 
hisobga ola bilish 
salohiyati kerak 
bo‘ladi. 

Masalaning 
yana bir tomoni 
- matnlarni hozir-
gacha bo‘lgani kabi 
hadeb almashtirave-
rishdan foyda yo‘q. 
Darslik mualliflarining 
o‘zgarishi tufayli pay-
do bo‘ladigan "yan-
gilash" majburiyatlari 
zararli. Axir, "Sher va 
Durroj" hikoyatini bobo 
ham, farzand ham, 
nabira ham o‘rgani-
shining nimasi yomon? 
Aksincha, har jihatdan 
koni foyda. Hatto mavzu-
ni o‘tishda hozirgacha 
bo‘lgan samarali usullar-
dan foydalanish, yangilarini 
joriy qilish yo‘nalishlarida 
imkoniyatlarimiz kengaya-
di, zavqli oila nazorati ham 
yuzaga keladi. Bordi-yu, 
biror-bir matn dasturga 
o‘rinsiz kirib qolgan bo‘lib, 
boshqa bir asarda ta’limiy 
qulayliklar ko‘proq bo‘lsagina, 
mutaxassislarning jiddiy xulo-
salaridan keyin almashtirishlar-
ga yo‘l qo‘yilsa, yaxshi bo‘ladi. 
Bir darslik muallifi foydalangan 
matndan boshqalar qo‘l tor-
tishi kerak, degan bolalarcha 

injiqliklardan foyda yo‘q. Ulug‘lar 
yaratgan barcha duru gavharlar umumning mul-
ki. Ularni qaysidir ma’noda "xususiylashtirish"ga 
urinish yaramaydi.

Muammoga shunchalik nozik qarashimiz-
ga to‘g‘ri keladiki, hatto darsliklarimizdan biriga 
Jaloliddin Rumiyning fil haqidagi hikoyati kiritilgan 
bo‘lsa, bu holat Navoiyning "Ko‘rlar va fil" asari-
dan foydalanishimizga to‘siq bo‘lolmaydi. Chunki 
bu ikki mavzu hamda fabula jihatidan bir-biriga 
qanchalik yaqin bo‘lmasin, xulosalar - mualliflar-
ning badiiy niyatlari jiddiy farq qiladi. Hatto urni 
kelganda, bu o‘ziga xosliklarni bolalar bilan kashf 
qilishning ahamiyati katta, zavqi boshqacha. Ja-
loliddin Rumiy ixtiloflarga ilmsizlik oqibati sifatida 
qaragan bo‘lsa, Alisher Navoiy ma’rifat ko‘pning 
ijodi ekanini urg‘ulaydi. O‘quvchilar bilan bunday 
xulosalarga kelish uchun har ikki matnda ham juda 
yaxshi imkoniyatlar bor. Bolalar bu imkoniyatlardan 
bemalol foydalana olishadi.

Alisher Navoiy insonga xos quvonch va 
dardlarni g‘oyat mukammal bir tarzda bayon 
qiladi. Nega endi o‘z dard va quvonchlarimizni 
tushunolmasligimiz, his qilolmasligimiz kerak? 
Hammasiga til uzoqligini ro‘kach qiladiganlar 
ko‘paydi. Buni butunlay inkor qilmoqchi emas-
miz, ammo hafsalasizlik tufayli foydalanolmayot-
ganimizni kechirib bo‘lmaydi. Tabdilda saqlanib 
qolgan xazinalarning o‘zi ham ulug‘ ne’mat.

Ma’shuqa suratini chizishda uch go‘zal 
o‘xshatishdan foydalanilgan mana bu baytni 
sharhlash yoki tabdil qilishga ehtiyoj bormi? Qo-
matingdur sha’mi, ruxsoringdur oning shu’lasi, 
Shu’laning dudidur, oy sho‘xi sitamgar, kokuling. 
Yoki: Elga mehring bor, buzuq ko‘nglumga ham 
bir zarra boq, Kim quyoshning tobidin mahrum 
emas vayrona ham. Bu yorqin baytlarning nimasi 
tushunarsiz? Bordi-yu, ular haqida so‘zlash 
ehtiyoji tug‘ilsa, bunday istakka sharh emas, 
tushu nish zavqining hayajoni sifatida qarashimiz-
ga to‘g‘ri keladi.

Maktablarimizda o‘rganilayotgan matnlarning 
katta qismida so‘zlar unchalik ko‘p emas. Matn-
lar qanchalik to‘g‘ri tanlansa, bu yo‘nalishdagi 
ishlarimiz shuncha yaxshilanadi, ko‘ngil ko‘zga 
aylanishiga keng imkoniyatlar paydo bo‘ladi, 
hammasi oyday ravshan tortadi.

Ko‘p hollarda Navoiy so‘z durlarini qayta-qayta 
o‘qishdan ko‘ra shoirning o‘zini, ayrim asarlari-
ni ta’rifu tavsif qilish bilan cheklanib qolyapmiz. 
Ibrat olamining podshohi Alisher Navoiyning 
g‘oyat mazmunli hayoti va keng ko‘lamli faoliyatini 
o‘rganishga qarshi emasmiz, qo‘llab-quvvatlaymiz. 
Faqat bu xayrli ishlar shoir asarlarini mutolaa qilish 
bilan bevosita qo‘shib olib borilishini istaymiz. Umr 
yo‘llarimizni ulug‘ Navoiyning ma’rifat maktabi nur-
lari bilan yoritib, ikki dunyomizni obod va shoirimiz 
ruhini ham duo bilan shod etaylik.

Ilash ABDIYEV,
mehnat faxriysi.

Betakror qalam sohibi, serqirra ijodkor, 
O‘zbekiston xalq shoiri Omon Matjon ha-
yot bo‘lganida bu yil 80 yoshga to‘lardi. Ne 
ajabki, bu sehrli so‘z sohibining ijod va hayot 
yo‘li Samarqand bilan ham bog‘langan.

Ustoz shoir haqida gap ketganda men beixtiyor o‘tgan 
asrning 80-yillarida u kishi bilan bo‘lgan qator uchrashuvlarni 
va Omon akaning bir she’ri yozilishi tarixini eslayman.

O‘shanda rahmatli Ilhom Hasanov, Karim Bahriyev, 
Juma gul Suvonova,  Jamol Sirojiddin, Tohir Doliyev va 
boshqalar O‘zbekistonda xizmat ko‘rsatgan fan arbobi, 
professor Nuriddin Shukurov rahbarligida SamDU qoshi-
dagi “Shalola” she’riyat klubi mashg‘ulotlarida faol ishtirok 
etardik. To‘garakning shu nom bilan ataluvchi devoriy 
gazetasi ham bo‘lib, unda yosh ijodkorlarning she’r, qa-
tra, hajviya, kichik hikoyalari muntazam e’lon qilinardi.

O‘zbek filologiyasi fakulteti (hozirgi chet tillar insti-
tuti)ning ikkinchi qavatida joylashgan mo‘jazgina xona 
bizning sevimli ijod maskanimiz edi.

Bahor kunlarining birida, mashg‘ulot borayotgan 
payt eshik ochilib, “mumkinmi?”, deya bir yigit kirib 
keldi. Ostonada mamlakatga tanilgan, kunda-kunora 
oynai jahon orqali she’r o‘qiydigan iste’dodli shoir 
turardi. Domla u kishiga peshvoz chiqdi: “Keling, 
Omonjon!”. Ustoz-shogird samimiy diydorlashdi.

Omon aka bu yerda kechgan talabalik yillari, 
ustozlari, do‘stlari haqida gapirib, to‘lib-toshib 
she’r o‘qidi hamda yosh shoirlarning savollariga 
batafsil javob qaytardi.

O‘shanda men shoirga “Yaxshi she’r yozish 
uchun nimalarga e’tibor berish kerak?” deb 
savol berdim. Omon Matjon biroz o‘ylab turib, 
bu savolga batafsil javob berish kerakligi, ammo 
hozir vaqt kamligini aytdi. Shu boisdan bir kezi 
kelganda, albatta, javob qaytarishini bildirdi.

Oradan 4-5 oy o‘tib, “Guliston” jurnalida 
Omon Matjonning “Shalola” she’riyat klubi-
ning qatnashchisiga” nomli she’ri e’lon 
qilindi. Taniqli shoir samarqandlik oddiy bir 
talabaning savoliga kattagina she’ri bilan 
javob qaytargandi:

Shoir bo‘lmoqchiman, debsan xatingda,
She’riyat sirlarin o‘rgating, debsan.
Sen go‘yo chaqmoqqand tutib otingga,
Borsa qaytmas yo‘lni ko‘zlab turibsan.
Shoirlik kasb emas minba’d, ukajon,
Shoirlik hikmatdir, hikmat, ukajon.
Omon Matjonning 13 misralik bu she’ri va unda 

tilga olingan masalalar “Shalola”ning navbatdagi 
mashg‘ulotida kun tartibining asosiy mavzusi bo‘ldi. 
Nuriddin Shukurov bizga qarab: “Bu ijodiy musobaqa. 
Shoir sizlarni bahsga chorlayapti. Qani oralaringdan 
kim unga munosib javob yoza olarkan?” dedi.

Keyingi mashg‘ulotda 20 ga yaqin she’r o‘qildi 
va ulardan eng yaxshi deb topilgan uchtasi “Sha-
lola” devoriy gazetasida Omon Matjonning she’ri 
bilan yonma-yon e’lon qilindi. G‘olib asarlar 
orasida kaminaning ham javob she’ri bor edi:

Shoir bo‘lmoqchiman dedim xatimda,
She’riyat sirlarin o‘rgating dedim.
Chunki men qalbimning qati-qatinda,
Yotgan dardlarimni aytmoqchi edim.
Dardlarki, titragay qalam, akajon!
Bilmam, bu shodlikmi, alam, akajon!..

Yor MUHAMMAD.

Buvim pishirgan taomlar juda mazali 
bo‘lardi. Buvim yarim kechasi turib, sovuq 
suvga bodom po‘stlari yoki novdalarini chay-
qab solib qo‘yardi. Ular qaynagach, pushti 
rang tusga kirardi. Ustidan sut solib, bir chim-
dim tuz tashlardi. Buvijonim xushbo‘y, shirin 
sutchoy tayyorlardiki, hamon mazasi esimda.

Dastlab oyim berib yuborgan qip-qizil tandir 
nonni to‘g‘rab, kosalarga taqsimlardi. Keyin sut 
choyni sopol kosalarga suzib, yog‘och qoshiqni 
to‘ldirib kuydirilgan sariyog‘ quyardi. Ozgina qora 
murch ham separdi. Ko‘k xol-xol sirli choynakka 
men chashmadan olib kelgan suvni quyib, choy 
damlardi.

Shavla yoki sho‘rva solsalar ham juda shirin 
bo‘lardi. O‘ziga xos ta’m va mazaga ega edi. Men 
bobom va buvimning biror yumushlarini bajarish-

ga tayyor holda huzur qilib kosadagi 
sutchoyni ichib olar edim. 

Shom payti bo‘lganda atirgullar hid 
sochib turgan supada kigiz gilam ustida 
iftorlik dasturxonini tuzab qo‘yardik. Yon 
qo‘shnimiz mulla Najmiddin tomga chiqib 
azon aytardi. Bobom va buvim azon tu-
gashi bilan katta qalin piyoladagi suv bilan 
og‘iz ochib, shom namozini o‘qish uchun 
o‘rinlaridan turardi. Ular namoz o‘qigunlari-
cha dasturxondagi yeguliklarga qo‘l uzat-
masdan kutib turardik. 

Bobom va jo‘ralari mahalladagi kam 
ta’minlangan oilaga pul berishardi. Endi 
bilsam, u ro‘za oyida qilinadigan xayru ehson 
ekan. Bobom bizga ro‘za tutgan odam urish-
masligi, baqirmasligi, yolg‘on gapirmasligini 
qayta-qayta uqtirardi.

O‘sha paytlarda har yili Ramazon oyi kirib 
kelishi bilan bobom iftorlik qilardi. Iftorlikka 
qarindoshlar, mahalladagi sharoiti qiyinroq 
kishilarni taklif qilardi.

Bu voqealardan keyin ham qancha suvlar 
oqib, qancha ro‘za oylari keldi. Mana, bu yil ham 
Ramazon oyida turibmiz. Rahmat oyiga yetkaz-
ganiga Allohdan shukr deymiz. O‘ylab ko‘rsam, 
hayot saboqlarini bobom va buvimning maktablari-
dan olgan ekanman.

Nazira HAMIDOVA.

Hayot tasavvur qilganimizdan ham go‘zal va jozibali. Hamma gap bu nafo-
satni ko‘ra olish va his qilishda. Bu borada bizga badiiy ijod sohiblari 
 yaqindan yordam beradi. Ana shunday ulug‘lardan biri Alisher Navoiydir. U 
badiiy so‘z mulkining sultoni, ma’rifatli muloqot maktabining buyuk muallimi 
va masih nafas me’mori. "Dard va ishqni turkiy tilda harorat bilan ifoda-
lab, turklar o‘rtasida o‘z ijodi bilan hayajon qo‘zg‘atgan" buyuk zot. Alisher 
Navoiy asarlari insonni komillikka, hayot nash’asi va ishqqa chorlovchi nido, 
tengsiz go‘zalliklardir. U butun umrini el-yurt og‘irini yengil qilishga sarfla-
di. Ayniqsa, odamlarni ma’rifat nurlaridan bahramand etish yo‘lida tinimsiz 
mehnat qildi. U ham barcha daholar singari elsevarlik va yurtsevarlikda 
g‘oyat hozirjavob ijodkor edi. 

O‘ZBEKNING YERI - ENG RANGIN SHE’R

Bolaligimni yodga solgan 
RAMAZON

Har yili Ramazon oyida rahmatlik Hasan bobom va Muharram 
buvimni ko‘p xotirlayman. Ro‘za kelishi bilan oyim birovimizni 
ko‘maklashish uchun bobomnikiga jo‘natar edi. Sababi, xo-
lalarim turmushga chiqib ketishgandi. Men yoki ukalarim har 
kuni sut olib borar edik. Ro‘za yoz paytlariga to‘g‘ri kelsa, katta 
ariqning tiniq, toza, muzdek suvidan olib kelar edik. Bobom 
muzdek suv bilan og‘iz ochishni yaxshi ko‘rardi. Tut pishig‘ida 
tomga chiqib, tut terib, yiriklarini saralab berardik.


